Ме́сяца  января  в  24-й  де́нь
Слу́жба  святе́й,  блаже́нней  во  Христе́  Ксе́нии.
На  Го́споди  воззва́х:  Сла́ва,  гла́с  3:
Се́ ны́не Ксе́ния блаже́нная/ на пра́здник сво́й на́с собира́ет,/ церко́вным гла́сом зову́щи:/ о ча́да и дру́зи,/ вску́ю лю́бите суету́ и и́щете лжи́?/ Что́ всу́е мяте́теся? Ви́дите мя́, вся́ я́ко уме́ты вмени́вшую/ и свобо́ду от вся́кия тщеты́ улучи́вшую:/ после́дуйте у́бо мне́, я́коже и а́з Христу́,/ и к бога́тству, а́ще тече́т, не прилага́йте се́рдца,/ я́ко да вре́мени прише́дшу со мно́ю водворите́ся\ в черто́зех ра́дости несконча́емыя.

На  стихо́вне  Сла́ва,  гла́с  7:
Но́вый Андре́й, юро́дства по́двиг во́лею на себе́ взе́мший,/ явля́ешися, о Ксе́ние, Андре́ем наре́кшаяся:/ те́мже и виде́ния преми́рных,/ я́ко то́й, сподобля́ющися, отверза́еши о́чи суето́ю омраче́нным/ и предста́тельствуеши о все́х, тебе́ ра́ди ми́лости у Христа́ Спа́са прося́щих,/ его́же моли́, блаже́нная,  спа́сти́ся душа́м на́шим.
И  ны́не:  Богоро́дичен,  гла́с  то́йже глас 7:
Под кpов Твой Влады=чице,/ вси земноpо=днии пpибега=юще, вопие=м ти:/ Богоpо=дице Упова=ние на=ше,/ изба=ви нас от безме=pных пpегpеше=ний,// и спаси души наша.

Блаже́нней Ксе́нии  Тропа́рь,  глас 7:
Нищету= Христо=ву возлюби=вши,/ безсме=ртныя трапе=зы ны=не наслажда=ешися,/ безу=мием мни=мым безу=мие ми=ра обличи=вши,/ смире=нием кре=стным си=лу Бо=жию восприя=ла еси./ Сего= ра=ди дар чудоде=йственныя по=мощи стяжа=вшая,/ Ксе=ние блаже=нная, моли= Христа= Бо=га\ изба=витися нам от вся=каго зла покая=нием.
Богородичен, Глас 7.
Яко на=шего воскресе=ния сокро=вище,/ на Тя наде=ющиеся, Всепе=тая,/ от ро=ва и глубины= прегреше=ний возведи=,/ Ты бо пови=нныя греху= спасла= еси=,/ ро=ждшая Спасе=ние на=ше,/ я=же пре=жде рождества= Дева, и в рождестве= Де=ва,\ и по рождестве= па=ки пребыва=еши Де=ва.
Конда́к,  гла́с  3:
На земли́ я́ко стра́нна пребы́вши,/ о Небе́снем же оте́чествии воздыха́ющи,/ юро́да от бу́иих и неве́рных,/ прему́дра же и свя́та от ве́рных познава́ешися,/ и от Бо́га сла́вою и че́стию венча́ешися,/ Ксе́ние мужеу́мная и Богоу́мная,/ сего́ ра́ди зове́м ти́:\ ра́дуйся, я́ко по стра́нствии земне́м в дому́ О́тчем водворя́ешися.
Тропа́рь,  гла́с  4:
Суеты́ земна́го ми́ра отве́ргшися,/ кре́ст жития́ бездо́мнаго во стра́нничестве прия́ла еси́,/ скорбе́й, лише́ний, людска́го осмея́ния не убоя́лася еси́,/ любо́вь же Христо́ву позна́ла еси́,/ е́юже ны́не на Небеси́ услажда́ешися,/ Ксе́ние бла́же́нная Богому́драя,\ моли́ся о спасе́нии ду́ш на́ших.
Конда́к,  гла́с  3.
Дне́сь све́тло лику́ет гра́д свята́го Петра́,/ я́ко мно́жество скорбя́щих обрета́ют утеше́ние,/ на твоя́ моли́твы наде́ющися, Ксе́ние всеблаже́нная,/ ты́ бо еси́ гра́ду сему́,\ похвала́ и утвержде́ние.
